
HÓPHANDLEIÐSLA - BÓKARKYNNING

Haldið áfram þar sem frá var horfið í lauslegri kynningu á bókinni: Grupphandledning med yrkesverksamma og fleiri atriði á kostum hóphandleiðslu tínd til.
Kostir hóphandleiðslu frh.
Vörn gegn kulnun
Margir samverkandi þættir geta haft áhrif á hvort einstaklingur kulnar í starfi. Of mikið álag í starfi og dagleg þátttaka í áföllum og erfiðleikum annarra hefur mikil áhrif á starfsmann. Einnig getur það bitnað illilega á starfsmönnum þegar fjölmiðlar leita sökudólgs. Við slíkar aðstæður er handleiðsluhópurinn ómetanlegur stuðningur. Vinnuverndarrannsóknir Norðmannsins Steinars Stjernö hafa sýnt að ekkert hefur eins mikil áhirf í að draga úr stressi og vanlíðun í starfi eins og handleiðsla starfsmanna.

Hópurinn er staðurinn forum
Með sínum miklu möguleikum er hópurinn forum fyrir mikið magn ólíkra atburða og tilfinninga. Þær koma frá skjólstæðingnum, hinum handleidda, hópnum og handleiðaranum. Einnig fra vinnustaðnum, stofnuninni og því samfélagi sem við lifum í. Í hópnum er rúm til þess að reyna mögulegar og ómögulegar hugmyndir. Notkun á hlutverkaleik gefur mikla fjölbreytni í tilraunum.

Að læra og kenna öðrum
Í handleiðslu fer fram nám í fræðum og vinnu. Þar læra þátttakendur hver af öðrum. Andrúmsloftið er mettað af þekkingu og reynslu. Sem einn af hópnum lærir maður af því að taka þátt og vinna með málin sem aðrir koma með. 

Takmarkanir hóphandleiðslu

Styrkur hópsins er veikleiki hans

Það sem er styrkur þessarar handleiðsluaðferðar er einnig veikleiki hennar. Hópurinn sem slíkur getur einnig verið hindrun. Það verður svo “mikill hópur” og litið neikvætt á það sem gerist í hópnum. Að vera í hóp getur því í fyrstu verið heftandi og óöruggt fyrir þátttakendur. Hópurinn ögrar narcissistiskri viðkvæmni og býr til mótstöðu. 

Í handleiðslu er er ætlast til að handleiðsluþeginn opinberi ófullkomleika sinn og takmarkanir og nú í hópi! Það tekur því tíma fyrir þátttakendur að læra og þora að nýta sér hópinn. Þetta óöryggi getur leitt til þess að hinn handleiddi upplifir sig misskilinn og dæmdan. Það tekur líka tíma fyrir handleiðarann að kynnast hópnum og hinum ólíku einstaklingum hans. 

Superstition sets the whole world in flames: philosophy quenches them.
Voltaire

